
Համայնքային ծառայության կադրերի ռեզերվում գրանցված անձանց ՀՀ տարածքային 

կառավարման և ենթակառուցվածքների նախարարությունը տեղեկացնում է ժամանակավոր 

թափուր պաշտոնի վերաբերյալ 

 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ  ՄԱՐԶԻ ԳՅՈՒՄՐՈՒ ՀԱՄԱՅՆՔԱՊԵՏԱՐԱՆԻ  

ԱՇԽԱՏԱԿԱԶՄԻ ԲՆԱԿԿՈՄՈՒՆԱԼ ԵՎ ՇՐՋԱԿԱ ՄԻՋԱՎԱՅՐԻ ՊԱՀՊԱՆՈՒԹՅԱՆ ԲԱԺՆԻ 

ՊԵՏԻ 

(ծածկագիրը` 2.1-3) 

 

  Բաժնի պետը՝  

1) կազմակերպում է բաժնի աշխատանքները, իր իրավասության շրջանակներում տալիս է 

հանձնարարականներ բաժնի աշխատակիցներին և վերահսկում է դրանց ժամանակին և 

պատշաճ  որակով կատարումը, 

2) քարտուղարին է ներկայացնում բաժնի աշխատանքային ծրագրերը, անհրաժեշտության 

դեպքում, բաժնի լիազորությունների սահմաններում նախապատրաստում առաջարկություններ, 

տեղեկանքներ, հաշվետվություններ, զեկուցագրեր, միջնորդագրեր և այլ գրություններ, 

3) անհրաժեշտության դեպքում՝  համայնքի ղեկավարի և (կամ) քարտուղարի 

համաձայնությամբ և հանձնարարությամբ, մասնակցում է համապատասխան տեղական 

ինքնակառավարման մարմինների և այլ կազմակերպությունների կողմից կազմակերպվող 

քննարկումներին և այլ միջոցառումներին, այդ մարմիններից, պաշտոնատար անձանցից, 

կազմակերպություններից ստանալով բաժնի առջև դրված խնդիրների և գործառույթների 

իրականացման հետ կապված անհրաժեշտ տեղեկատվություն և նյութեր, 

4) ստորագրում է իր և բաժնի անունից պատրաստվող փաստաթղթերը, 

5) համայնքի ղեկավարի և (կամ) քարտուղարի հանձնարարությամբ ապահովում է 

իրավական ակտերի նախագծերի, ծրագրային փաստաթղթերի մշակումը և նյութերի 

փորձաքննությունը, 

6) քարտուղարին ներկայացնում է առաջարկություններ` բաժնի համայնքային 

ծառայողներին Հայաստանի Հանրապետության օրենսդրությամբ սահմանված կարգով 

ատեստավորելու, վերապատրաստելու, խրախուսելու, կարգապահական տույժի ենթարկելու 

վերաբերյալ, ինչպես նաև ատեստավորումից  առնվազն երկու շաբաթ առաջ ներկայացնում է  

բաժնի համայնքային ծառայողների ծառայողական բնութագրերը, 

7) կազմակերպում է քաղաքացիների դիմում-բողոքների սահմանված կարգով քննարկումը 

և արդյունքները ներկայացնում աշխատակազմի քարտուղարին, 

8) աշխատակազմի քարտուղարի հանձնարարությամբ կազմակերպում է 

խորհրդակցություններ, հանդիպումներ, ապահովում է այդ խորհրդակցությունների, 

հանդիպումների արձանագրությունների կազմումը, 

9) կազմակերպում է բաժնի աշխատանքները, իր իրավասության շրջանակներում տալիս է 

հանձնարարականներ բաժնի աշխատակիցներին և վերահսկում է դրանց ժամանակին և 

պատշաճ  որակով կատարումը, 

10) վերահսկում է համայնքի կոմունալ տնտեսության բնականոն գործունեության 

կազմակերպման  համար անհրաժեշտ աշխատանքների կատարումը, 



 

11) կոորդինացնում է ազգաբնակչության կենսաապահովումը իրականացնող 

հիմնարկների ու կազմակերպությունների աշխատանքը, 

12) վերահսկում է ոլորտում իրականացվող աշխատանքների նկատմամբ 

վերահսկողության ապահովման համար անհրաժեշտ աշխատանքների կատարումը, 

13) վերահսկում  է համայնքի պատշաճ բարեկարգման ու կանաչապատման 

կազմակերպման համար անհրաժեշտ աշխատանքները, 

14) վերահսկում  է համայնքի վարչական տարածքում աղբահանության և սանիտարական 

մաքրման կազմակերպման համար անհրաժեշտ աշխատանքների կատարումը: Որպես 

պաշտոնատար անձ, պատասխանատվություն է կրում նշված աշխատանքները ոչ ժամանակին և 

ոչ պատշաճ կարգով կատարման համար՝ համաձայն Վարչական իրավունքների վերաբերյալ 

օրենսգրքի 2191 հոդվածի 2-րդ մասի, 

15) վերահսկում է ծառերի և թփերի էտի ու համայնքի uանիտարական մաքրման 

կազմակերպման համար անհրաժեշտ աշխատանքների կատարումը, 

16) կազմակերպում է բնակարանային և uոցիալական նշանակության այլ oբյեկտների, 

քաղաքի տարածքում գտնվող շատրվանների, հուշարձանների, ցայտաղբյուրների սպասարկում 

և շահագործում, քաղաքի հուշահամալիրների տարածքների բարեկարգում, շահագործում և 

պահպանում, համայնքային ենթակայության մանկապարտեզների, գրադարանների, կրթական և 

մշակութային այլ շենքերի շինարարությունը և կապիտալ վերանորոգումը, հանգuտի վայրերի 

խնամքը և պահպանությունը, uանիտարական մաքրման կայանքների շինարարությունը և 

շահագործումը,  

17) կազմակերպում է համայնքային ենթակայության ճանապարհների, ճանապարհային 

երթևեկության կազմակերպման կահավորանքի և այլ տեխնիկական միջոցների, ինժեներական 

այլ կառույցների պահպանումն ու շահագործումը, գծանշումներ,նշանների տեղադրում 

լուսաֆորներ իտեղադրում, սպասարկում և շահագործում, 

18) ապահովում է համայնքի ենթակայության ջեռուցման ցանցերի, կաթսայատների 

շահագործման և պահպանման աշխատանքները,  

19) վերահսկում է «Զինապարտության մասին» ՀՀ օրենքով սահմանված գործառույթների 

հետ կապված աշխատանքները, 

20) սահմանված կարգով նախապատրաստում և ներկայացնում է համայնքի ավագանու 

որոշումների, համայնքի ղեկավարի որոշումների և կարգադրությունների, աշխատակազմի 

քարտուղարի հրամանների, ոլորտին վերաբերող ծրագրային փաստաթղթերի, պետական 

մարմինների, իրավաբանական և ֆիզիկական անձանց գրությունների նախագծեր, կազմում է 

համայնքի զարգացման ծրագրի համապատասխան ոլորտի նախագիծը և մասնակցում է 

համայնքային սեփականության գույքագրման աշխատանքներին, 

21) կատարում է համայնքի ղեկավարի, նրա տեղակալների և աշխատակազմի 

քարտուղարի հանձնարարականները, ինչպես նաև ՀՀ օրենսդրությամբ, այլ իրավական 

ակտերով նախատեսված այլ աշխատանքներ, 

22) իրականացնում է  օրենքով, իրավական ակտերով սահմանված այլ լիազորություններ:   

 Բաժնի պետն ունի օրենքով, իրավական այլ ակտերով նախատեսված այլ իրավունքներ և 

կրում է այդ ակտերով նախատեսված այլ պարտականություններ: 

 

 

Նշված ժամանակավոր թափուր պաշտոնը զբաղեցնելու համար պահանջվում է` 

 

Բաժնի պետը՝  

1)ունի` բարձրագույն կրթություն, համայնքային ծառայության կամ 

պետական ծառայության պաշտոններում առնվազն երկու տարվա ստաժ կամ վերջին երեք 



տարվա ընթացքում քաղաքական կամ հայեցողական կամ քաղաքացիական պաշտոններում 

առնվազն մեկ տարվա աշխատանքային ստաժ կամ վերջին ութ տարվա ընթացքում համայնքի 

ավագանու անդամի աշխատանքային գործունեության առնվազն երկու տարվա փորձ կամ 

առնվազն երեք տարվա մասնագիտական աշխատանքային ստաժ: 

2) ունի Հայաստանի  Հանրապետության  Սահմանադրության, «Համայնքային 

ծառայության մասին», «Տեղական ինքնակառավարման մասին», «Նորմատիվ իրավական 

ակտերի մասին», «Գնումների մասին», «Բնության հատուկ պահպանվող տարածքների մասին», 

«Բուսական աշխարհի մասին», «Զինապարտության մասին», «Աղբահանության և 

սանիտարական մաքրման մասին»  

 

 

Հայաստանի Հանրապետության օրենքների, ՀՀ կառավարության 2010 թվականի մայիսի  

27-ի N657-Ն որոշման, աշխատակազմի կանոնադրության և  իր լիազորությունների հետ 

կապված իրավական այլ ակտերի անհրաժեշտ իմացություն, ինչպես նաև տրամաբանելու, 

տարբեր իրավիճակներում կողմնորոշվելու ունակություն, 

3) տիրապետում է անհրաժեշտ տեղեկատվությանը, 

4) ունի համակարգչով և ժամանակակից այլ տեխնիկական միջոցներով  աշխատելու 

ունակություն, 

5) տիրապետում է  ռուսերեն լեզվին (ազատ)։ 

 

 

 

Տվյալ ժամանակավոր թափուր պաշտոնի առաջացման հիմքի վերացման ժամկետն է` մինչև 

համայնքային ծառայության թափուր պաշտոնը մրցույթում հաղթող ճանաչված մասնակցի 

(մասնակիցներից մեկի) կողմից  զբաղեցնելը:  

 

Դիմումների ընդունման վերջնաժամկետն է` 2022 թվականի հունվարի 20-ը, ժամը 10:00: 

Դիմումներն ուղարկել միայն էլեկտրոնային տարբերակով` e-request.am էլեկտրոնային հասցեին: 

 

Համայնքային  ծառայության կադրերի ռեզերվում գրանցված անձինք լրացուցիչ տեղեկություններ 

ստանալու համար կարող են դիմել ՀՀ տարածքային կառավարման և ենթակառուցվածքների   

նախարարության աշխատակազմ (ք.Երևան, Կառավարական տուն N 3, հեռ. 010515131): 

 

ՀՀ տարածքային կառավարման և ենթակառուցվածքների  

նախարարություն 


